
   Димăпа Олег пĕр шкулта вĕренеççĕ, пĕр урамра пурăнаççĕ. Иккĕшĕ те пушă вăхăтра шахмат кружокне çӳреççĕ.

Юлашки эрнере Олег шкула каяймарĕ: пырĕ шыçнă пирки вырăнпах выртрĕ.

Дима — математикăна юратакан ача. Вăл Олег урокра вĕренмен çĕнĕ темăсене тепĕр хут вуласа тухрĕ те юлташĕ патне васкарĕ, ăна примерсемпе задачăсене мĕнле шутламаллине тĕплĕн ăнлантарса пачĕ.

Олег сывалса шкула çӳреме тытăнчĕ, унăн дневникĕнче «5» паллăсем курăнса кайрĕç. Шанчăклă юлташăн хакĕ пысăк çав.

  